Қайтыс болғандарға бағыштап Құран оқу: бидғаттар, алдап-арбаулар

Мәдинадағы Пайғамбар (оған Аллаһтың игілігі мен сәлемі болсын) Мешітінің ұстазы шейх Салих әс-Сухайми 

Сұрақ қоюшы: “Аллаһ сізге барлық игіліктерімен қайырсын. Бүгін Бақи’ қорымында қайтыс болған адамның жерлеу рәсімінде жерге қоюуына қатыстық. Қайтыс болған адамның бір туысы (мәйітті) жерлеу барысында «Йа-Син» және «әл-Фатиха» сүрелерін оқи бастады». 

Шейх әс-Сухайми: “Ол қателесті! Бұл – бидғаттардың бидғаты. Қайтыс болған адамға бағыштап Құраннан еш нәрсе оқылмайды. Тек «Жан тапсырып жатқандарыңа Йа-Син (сүресін) оқыңдар» деген әлсіз хадис бар. Бұл хадисті басшылыққа алған ғалымдар бар болғаны жан тапсырып жатқан адамның өлім сәтінде, оның жаны шыққанға дейін («Йа Син»-ді) оқуды рұқсат еткен. Бірақ жерлеудің иелері жерлеу рәсімінен кейін немесе қабірлерде (адам қайтыс болғаннан кейін) бір аптадан соң, немесе қырық күннен кейін, немесе үш күннен кейін Құран оқуы – бұл туралы Аллаһ ешқандай дәлел түсірмеген. Ол жерлерде жұмсалатын қаражаттар босқа кеткен болып табылады, әрі сол себепті бұндай ас таратуларда ауқат жеуге рұқсат етілмейді. 
Бір сахаба болған – оның (үйінде) біреу-міреу қайтыс болғанда, ол өз есігін адамдарға жауып қояды екен, не болмауы үшін? (Адамдар осы себепті) үйіліп жиналмау үшін. Көңіл айту үшін жиналу – бидғат. Бауырыңа зиратқа барғанда көңіл айт, немесе сен оны кездестіретін басқа бір жерде. Көңіл айту үшін жиналуға келер болсақ, бұл үлкен бидғаттардан! Ал егер (адамдар өлген адамға бағыштап) Құран оқуға жиналатын болса, бұл – айыпталатын бидғат. Әрі егер бұл (жиын) қайтыс болған адамның ақшасына (ұйымдастырылған) болса, онда бұл – (оның) мұрагерлерінің қақысын бұзу (болып табылады). Өйткені бұл (мал-мүлік адам) қайтыс болған соң оны жеке меншігі болмайды, ол енді мұрагерлердің меншігі болып табалылады.
Саған ол жерден (яғни мұрагерлердің еншісінен) сол (ақшаға) Құран оқитын пасық  молдаларға бір тиын болса да жаратуың харам. Мен оларды арсыз бұзықтар (фужжар) деп атаймын, себебі олар мүминдерге қатысты не туыстық, не келісім-шарт мәселелерін ұстанбайды. Олардың уайымдайтыны... (олар) таң атқан бойдан әлдебіреу өлсе екен деп тілейді. Олар біреу-міреудің қайтыс болғаны туралы естігенде, қуанады. Сосын оған қайтыс болған адамның жағынан келетін адамдар кедей адамдардан болатын болса, онда оларға бармайды, (әрі былай дейді): «Жоқ, жоқ, басқа молда тап, кішігірім молдаларды іздесейші, мен саған сай келмеймін, мен анағұрлым үлкенірек жерлеу рәсімдеріне мұқтажбын, бұл жерлеу маған пайда әкелмейді». Солай ма, жоқ па?! Бұл бар нәрсе, және бұл, Аллаһпен ант етемін, жиіркенішті қылмыс!
Ондай жерлерге қатысуға және бұдан бір нәрсе жеуге рұқсат етілмейді. Бір мағыналы түрде, бұдан жеуге болмайды! Себебі бұл мұрагерге қатысты қылмыс, бұл бидғат болуымен қылмыс, ол жерде адамдар өтіріктің үстінен жиналатындықтан қылмыс. Әрі алдына тәттілер, жеміс-жидектер, ет тарту етілетін бұл молда қарынын толтыра салысымен, оңға солға тербеліп, кеңірдегін (Құран) оқумен тура бір әнші әйелдей созады! Аллаһтың атымен ант етеғмін, бұл – айыпталатын (іс), әрі қайтыс болған адамға тимейді.
Аллаһпен ант етемін, тимейді. Уа-Ллаһи, би-Лләһи, та-Ллаһи, Аллаһ Елшісінің (оған Аллаһтың игілігі мен сәлемі болсые) мешітінде тұрған бойда, бұл өлген кісіге тимейді деген осы антыммен Аллаһқа жақындаймын! Ақиқатында, бұл бидғаттардың бидғаты. Мұрагерлердің мал-мүлкіне қатысты Аллаһтан қорық! Мұрагерлердің мұралық мүлкінде Аллаһтан қорық, әрі оны әлгі арамза молдаларға жұмсама!
Бұл молдаларды қуыңдар, олар Аллаһтың аяттарын түкке тұрғысыз бағаға сатып жүр. Қылмыскерлер, уа-Ллаһи, (олар) қылмыскерлер. Олардың арасынан тіпті сақалсыз немесе мұртсыздарын табасың, олардың беттері әйелдердің беттеріндей. Назар бұрыңыздар, бұл сөздерім үшін мені кешіріңіздер. Бұл бүлік барлық ислам әлемінде, барлық дерлік жерге тарады, тек Аллаһ рахым еткен жандардан басқа. Осындай жерлеу рәсімін өткізу – бидғаттардың бидғаты. Ол жерден (тамақ) жеуге тыйым салынады! Бұл молдаларға мұрагерлердің мал-мүлкін жұмсау – жиіркенішті қылмыс! Сен осы үшін Қиямет Күні сұраласың, бұл мұрагер Аллаһтың алдында сенен: «Неге сен менің маған әкем мирас етіп қалдырған дүниемді әрі менің хақымды бұл молдаға бердің?! Аллаһтың Кітабымен ойнайтын (молдаға)!», - деп сұрайды.
Олардың кейбіреулері, егер оларға көбірек ақша берсең, рахымшылық туралы аяттарды оқиды, ал егер аз ақша берсең, азап туралы аяттар оқиды. Бір кісі маған бір күні (олардың осындай) біреуінің өзіне берілген риалдың т.с.с. ақшаның сомасын жақтырмай қалғанын, әрі сонда ол азап туралы: «Оны үстаңдар да, байлаңдар. Сосын оны Тозаққа салыңдар. Одан кейін оны жетпіс құлаш шынжырмен матаңдар» («әл-Хаққа» сүресі, 29-32 аяттар), - деген аяттарды оқи бастағаны туралы айтып берді. Сүбхана-Ллаһ, қайтыс болған адамның байғұс туысқандары көңілдері түсіп: «Бауырым, рахымшылық туралы аяттарды оқышы, Жәннат туралы аяттарды тапшы», - дейді. Сонда әлгі (арамза): «Субхана-Ллаһ! Жәннаты тегін алғыларың келеді ме?! Жәннаты тегін алғыларың келеді ме?! Мен сендерге оқуым үшін төлеңдер!», - деді.  Оған көп ақша берген уақытта, ол: «Әй, тыныштық тапқан нәпсі! Раббыңа  Ол сенен, сен Одан разы болған түрде қайт! Енді құлдарымның арасына кір! Сондай-ақ Жәннатыма кір!» («әл-Фажр» сүресі, 27-30 аяттар), - деді. Қараңдаршы, бұл оңбағандар Аллаһтың Кітабымен не істеп жатыр!? Уа-Ллаһи, олар онымен ойнап жатыр! Ойнап жатыр, уа-Ллаһи! Мұндай кездесу-жиындарға қатысуға болмайды, ондай жерлерден тамақтануға болмайды, ол жерлерге баруға болмайды, мұндай шатырлар ұйымдастырылатын жерлерде көңіл айтуға болмайды! 
(Сосын шейх дұға етіп, сабағын аяқтады).

 http://www.youtube.com/watch?v=Mgn8a1LVJ-s
Қазақ тіліне аударған «Абу Ханифа мирасы» сайтының редакциясы
